
Jaargang 7 – Uitgawe 29/2010 – Woensdag 25 Augustus 2010 – ngkn@iway.na
Staak asseblief versending van Feldmuis
Teken my asseblief in op Feldmuis
	In hierdie uitgawe...

	1Ons het (is?) getrek! 

1Nog ’n paar oortollige meubels oor... 

1Kerk, hoor mekaar! 

1NG Kerk-leiers verkies op Presidium en Uitvoerende Komitee van SARK 

2SAKOV (Namibië) hou streek-konferensie 

2Riglyne vir orrelis-salaris nou beskikbaar 

3Kerk in RSA gevra om te help met staking-krisis 

3Ons bid vir die wêreld 

3Ds Sam Buti van die VGKSA oorlede 

3Sondag Onder die Kameelboom 

3Giggel 

4Hulle verjaar (tot ná die vakansie)... 

4Otavi se orrelis sterf 




Ons het (is?) getrek!

Dit het toe op Vrydag 20 Augustus begin, maar is inderdaad nou nog nie volledig afgehandel nie. Ons praat van die Groot Trek van die Sinodale Kantoor na Schanzenweg toe! 
Al die Argivalia is nog in Feldstraat. Die plan is om dit Vrydag te karwei. 

Toe Feldmuis sien alles is nog nie weg anderkant nie, het hy summier geweier om al te trek. Hy hardloop dus hierdie week nog vir oulaas onder sy huidige naam rond. Ná die vakansie sal hy homself onder sy nuwe naam laat sien. 

Die groot wonderwerk van die trek was dat die telefone teen Vrydagmiddag reeds oorgeplaas was na die nuwe perseel. Beide Telecom Namibia (wat verantwoordelik is vir telefoonlyne tot by die gebou) en Omnitel (wat verantwoordelik is vir die telefoonstelsel binnekant) verdien ’n pluimpie vir flink diens gelewer.

So stadigaan is elke dingetjie besig om ’n plek te kry en kom elke dingetjie op sy plek!
Na inhoud
	Vakansie blaaskans

	Hierdie is die laaste uitgawe van Feldmuis vir die tweede termyn van 2010. 

Die volgende uitgawe sal DV. ná die skoolvakansie op 8 September verskyn


Nog ’n paar oortollige meubels oor...
Verlede week se bekendstelling van oortollige meubels het baie goeie reaksie ontlok. Trouens, ons kon die hele trek betaal met die opbrengs van hierdie verkope!

Daar is egter nog ’n paar goedjies beskikbaar. Hierdie is ’n laaste kans om ’n aanbod te maak op enige van die volgende:
· 2x Medium grote Hout Lessenaars met 6 laaie elk
· 2x Ouer Tiksterstoele

· 2x Kuns Boompies in potte

· 8x Leunstoele 
· 1x Koffie tafel

· 1x Stel van 4 rolbal balle
Tref ’n reëling met J’Odia Theron (081 287 4988) om daarna te kom kyk en maak ’n aanbod as jy belangstel in iets.
Na inhoud
	Kerk, hoor mekaar!

	Wil jy saampraat?  Gaan sommer nou dadelik na www.kerkhoormekaar.com


NG Kerk-leiers verkies op Presidium en Uitvoerende Komitee van SARK

Ons gelukwensing aan Kobus Gerber en Rinel Hugo wat by die Jaarvergadering van die Suid-Afrikaanse Raad van Kerke (SARK) onderskeidelik verkies is as een van die twee Vise-Presidente van die SARK en as lid van die UK van die SARK.  Hierdie ekumeniese liggaam staar groot uitdagings in die gesig om in ons huidige tydsgewrig 'n openbare leiersrol te speel in ons SA-samelewing en ons is oortuig daarvan dat hulle 'n waardevolle bydrae sal kan lewer in die Christelike getuienis van ons breëre  Geloofsgemeenskap. Wysheid en insig word julle toegebid.

Die volledige presidium van die SARK bestaan nou uit Biskop Jo Seoka (Anglikaanse Kerk - President), Rev Joy Kronenberg (Morawiese Kerk - Vise-president) en dr Kobus Gerber (NG Kerk - Vise-president)


Hierdie presidium word bygestaan deur ’n UK van 8 lede, waarvan Rinel een is. Mnr Eddie Makue is die Algemene Sekretaris (sy termyn verstryk volgende jaar).
Na inhoud
SAKOV (Namibië) hou streek-konferensie
· Rina Opperman – rina.opperman@iway.na  
“Die orrel vat FLAM” en” VONKK in die erediens” is die onderwerpe wat vanjaar tydens SAKOV se streekkonferensie in Namibië aan die orde gaan kom. Die oorkoepelende tema van die konferensie, wat op Saterdag 25 September gehou word, is “SAKOV aan die brand! “

Die byeenkoms wil aandag gee aan die ontwikkeling van nuwe kerkmusiek wat baie goed getoets word betreffende  kwaliteit van musiek en teksinhoud.  Langs hierdie weg sal die Namibiërs ook op die hoogte gebring word met wat in die kerkmusiekwêreld aan die gebeur is.

Ons is bevoorreg om twee kundiges op die gebied van gemeentesangbegeleiding  te kan gebruik tydens ons Konferensie. Dr  Driekie Jankowitz van Windhoek het ‘n baie ryk studie van die Psalms gemaak en gee die toon aan met die skryf van nuwe psalmmelodieë en lirieke. Sy sal ons die oggend touwys maak oor hoe om die nuwe VONKK Psalms sinvol in ‘n erediens te gebruik met behulp van ‘n sanggroep wat die nuwe liedere ingeoefen het vir ‘n CD opname. 

 Die ander kundige is mnr Diederick Basson van Stellenbosch, wat weer baie bedrywig is met die skryf van begeleidings vir die FLAM liedere. Hy sal ook prakties demonstreer hoe van die Flam-liedere in die erediens gebruik gemaak kan word en  hoe die orrel saam met ander instrumente gebruik kan word. 

	SAKOV Streekkonferensie: 25 September 2010
Program

	8:00 
	Registrasie met Koffie en beskuit

	8:30 
	Opening en verwelkoming, lekker saamsing

	9:00 
	Die orrel vat FLAM- mnr Diederick Basson

	10:00 
	Tee, verversings en foto

	10:30 
	Orrel, klarinet en fluit ensemble deur Gobabislede

	10:45
	VONKK in die erediens – dr Driekie Jankowitz met  Windhoek Sanggroep

	11:45
	‘n Sessie waarin enigeen kan “vra wat pla”, uitruil van musiek  en verwerkings vir spesiale dienste (Kers- Paas-, Lentefees ens.), jaarvergadering en afsluiting


Die konferensie vind plaas in die gebou van die NG gemeente Eros en die kursusfooi is N$ 50 vir SAKOV lede en N$ 60 vir nie lede                                                               

Die inhoud van die program behoort van groot waarde vir orreliste en predikante te wees. Sowel die predikant as die orrelis is immers die voorgangers in die liturgie. Daarom wil ons weereens ‘n vriendelike maar ook baie dringende beroep op orreliste en predikante doen om die konferensie by te woon en saam te kom besin oor gemeentesang wat met oorgawe moet geskied. 
Indien u van voorneme is om die besondere geleentheid by te woon, word u vriendelik versoek om Rina Opperman te laat weet by telefoonnommer 061 242004 of selnommer 081 288 8169 nie later nie as Vrydag  17 September. 
FEESTELIKE  ORREL- KOOR- EN ENSEMBLEMUSIEK !!!

Die konferensie word voorafgegaan deur ‘n feestelikheid van koor-, orrel- en ensemblemusiek deur die Namibiese Jeugkoor, ons gas-orrelis mnr Diederick Basson en sy vrou Hanneke Zwamborn met orrel en klavierduette en dosente van die College of the Arts in verskillende ensembles. Dit vind plaas in die NG Kerk Eros op Vrydagaand 24 September om 19:00. Kostes: N50 vir volwassenes en N$20 vir kinders en senior burgers. 

Kerkrade word versoek om hulle orreliste/musiekleiers en predikante in staat te stel en aan te moedig om al die verrigtinge van die naweek by te woon. As u die kostes daaraan verbonde kan dra, nog beter, sodat die optimale hoeveelheid van hulle wat elke Sondag so ‘n belangrike funksie in die aanbidding van die gemeente het, verryk toegerus en gestimuleer kan word. 

Nog ‘n versoek is dat uit die gemeentes belowende  kinders geïdentifiseer en aangemoedig word om op Donderdag 23 September ook in NG Kerk Eros van 18:00 – 19:00 ‘n orreldemonstrasie deur Diederick Basson by te woon. 

Na inhoud
Riglyne vir orrelis-salaris nou beskikbaar 
Die Suider-Afrikaanse Kerkorrelistevereniging (SAKOV) se riglyne ten opsigte van salarisskale vir kerkorreliste vir 2011 is onlangs aan lede van SAKOV beskikbaar gestel. Lede kan hierdie skale vanaf SAKOV se webwerf (www.sakov.org.za) bekom deur met hulle gebruikersnaam en lidnommer in te teken. 
'n Aansluitingsvorm is op ons webblad (www.ngkerk.org.za/namibie) beskikbaar vir kerkrade / orreliste wat nie reeds 'n lid van SAKOV is nie.
Na inhoud
Kerk in RSA gevra om te help met staking-krisis

Die huidige staking deur staatsdienswerkers in die RSA het die Algemene Sekretaris van die Algemene Sinode, dr. Kobus Gerber, genoop om gemeentes dringend te versoek om by krisispunte hulp te verleen. Hy vra in ’n skrywe aan gemeentes dat hulle oorleg sal pleeg met naburige gemeentes, gemeentes van die NG Kerkfamilie en gemeentes van ander kerkverbande. 

Die hulp wat hy suggereer is vrywillige diens by hospitale. Dokters en verpleërs kan gaan hulp aanbied terwyl “gewone mense” kan help met versorging en voeding, asook basiese skoonmaak.

Ook by skole kan hulp verleen word met basiese onderrigaktiwiteite, toesig, asook hulpverlening aan leerders wat van voedsel by skole afhanklik is.

Kobus sê die NG Kerk het saam met ander kerke ‘n verantwoordelikheid en geleentheid om die versorgende liefde van die Here sigbaar in hierdie tye te toon. 

Na inhoud
Ons bid vir die wêreld

· Thijs van der Merwe – aan die hand van Patrick Johnstone en Jason Mandryk se Operation World .
29/08 Niger Oppervlakte 1,186,408 vk. km. Bevolking: 10,730,102. Sahara woestyn in die sentrale en noordelike gedeeltes, savanna in die suide en suidweste. Vir geslagte lank het die  Tuareg die Sahel gedomineer. Franse koloniale bewind tussen 1921 en 1960. Militêre regimes volg mekaar op deur gewapende bewindsoorname. ‘n Kort era van demokrasie 1993-96 het die volwaardige demokratiese regering wat in 1999 gevorm is ingelui. ‘n Tuareg insurgensie in die noorde het ‘n hele paar jaar geduur.  Die myn van uraan en ander minerale het ontwikkeling gebring na die armlastige land, maar was van korte duur. In die 1980s was daar hongersnood in die Sahel, daarnaas stort die Uraanmarkte ineen en sluit Nigerië die grens, wat die ekonomie in duie laat stort. 90% leef in diep armoede in ‘n bestaansekonomie. Daar heers ‘n groot mate van godsdiensvryheid al domineer die Islam die godsdienstige lewe en min beperkinge op evangelisasie. Muslim fundamentaliste is besig om die instel van shari’a wetgewing na te jaag. Vervolgingsindeks: 68ste in die wêreld. Muslim 97.59% Tradisioneel etnies 2% Christene 0.4% Baha'i 0.01%.

Loof die Here vir: 1 Die eerste bekeerlinge onder die Wodaabe Fulbe en die Manga Kanuri Muslims. 2 Baie kerke wat geplant is as gevolg van die impak wat humanitêre hulp wat Christene verleen het deur putte te grawe in in te rig, beheer van melaatsheid en ander mediese hulpverlening. 3 Die stigting van ‘n evangeliese beweging - Alliance of Evangelical Churches and Missions (AMEEN) - wat Evangeliesgesindes verenig, wat visie gee en oor denominasie grense heen werk. 4 Die vermeerdering van kerke in Niamey — 1 evangeliese kerk in 1975 tot oor die  50 in 2000. 5. Die mate van ontvanklikheid by Muslims vir die Evangelie.

Tree in vir: 1 Al is die land oop vir evangelisasie, is die vordering stadig. Daar is groot kulturele en sosiale struikelblokke wat bekering na die Christendom bemoeilik. Bid dat die land en sy mense so oop sal bly vir die evangelie. Die geestelike impak van volks-Islam en demoniese verdrukking is van die hoofstruikelblokke vir mense om tot Christus te kom. 2 Agv emigrasie van Franse gelowiges, het die getal gelowiges afgeneem. Bid vir ‘n groei in die getal belydende Christene en vir kerk-planting. 3 Gebedsuitdagings: a) Meeste gelowiges leef in isolasie, is dikwels ongeletterd en is selde aan sistematiese Bybelse lering blootgestel. b) Daar is min geestelik volwasse leiers en daar is gereeld denominasionele afsplinterings. c) Leierskap opleiding — die EERN (SIM-verwant) het twee middelbare Bybel skole en 2 basiese Bybel skole. Ses denominasies het kleiner Bybel Skole aan die gang. Bid vir effektiewe maniere om meer leiers te kweek en vir verdere opleidingsgeleenthede vir diegene wat pastorale werk doen. 4 Daar is steeds groot nood aan sendelinge in alle streke van die land. Bid dat die Here mense sal inspireer en voorberei om sensitief met die mense om te kan gaan. Die hulp bedieninge van sendelinge het ‘n positiewe gesindheid by mense uit Muslim en Animistiese agtergronde wakkergemaak. Bid dat die oop deur benut sal word. Bid ook vir die klein ontluikende kerke en hul leiers.
Na inhoud
Ds Sam Buti van die VGKSA oorlede

Ds Sam Buti (77), een van die vaders van die VGKSA, is verlede week by sy huis oorlede.

Ds Buti het sy lewe aan sy gemeente in Alexandra en die gemeenskap van Alexandra gewy. Hy was ook een van die leiers wat die pad oopgemaak het vir die eenheidsproses wat gelei het tot die vorming van die VGKSA in 1994. Op ‘n besondere en toegewyde manier het hy sy gemeente, kerk, die ekumeniese kerk, Alexandra en ons mooi land gedien. Sy heengaan is ‘n groot verlies. 
Na inhoud
Sondag Onder die Kameelboom

Daar sal tydens die skoolvakansie geen uitsending van Onder die Kameelboom wees nie. Normale uitsendings hervat DV. weer op Sondag 12 September.
Na inhoud
Giggel
Feldmuis sluit graag die tweede termyn van 2010 af met nog ’n paar toring-en-vlieënier gesprekke:
Tower: "Delta  351, you have traffic at 10 o'clock, 6 miles!" 
Delta 351: "Give  us another hint! We have digital watches!"  



Tower: "TWA  2341, for noise abatement turn right 45  Degrees." 
TWA  2341: "Center,  we are at 35,000 feet.. How much noise can we make up  here?" 
Tower: "Sir,  have you ever heard the noise a 747 makes when it  hits a 727?" 


From  an unknown aircraft waiting in a very long takeoff  queue: "I'm  f...ing bored!" 
Ground  Traffic Control: "Last  aircraft transmitting, identify yourself  immediately!" 
Unknown  aircraft: "I  said I was f....ing bored, not f...ing  stupid!" 


O'Hare  Approach Control to a 747: "United  329 heavy, your traffic is a Fokker, one o'clock,  three miles,  Eastbound." 
United  329: "Approach,  I've always wanted to say this...I've got the little Fokker in sight."


A  student became lost during a solo cross-country  flight. While attempting to locate the aircraft on  radar, ATC asked, "What  was your last known  position?" 
Student: "When  I was number one for takeoff."
Na inhoud
Met Feldstraat-liefde
Die Feldmuis

Kuier ook op ons webblad
	Hulle verjaar (tot ná die vakansie)...

	· Nicolene Woest (Sinodale Kantoor): Saterdag 28 Augustus; 061-221188; jcw@mweb.com.na 

· Madeleen Pansegrouw (Gochas): Saterdag 28 Augustus; 063-250004; madgus@iway.na 
· Wynand Fourie (Windhoek-Wes): Sondag 29 Augustus; 081-122-8113; wynand@ngwes.com 

· Izanne  Louw (Windhoek): Woensdag 1 September; 061-222502; dirkl@iway.na 

· Santel Malan (Lüderitz): Vrydag 3 September; 081-3848220; stmalan@gmail.com 

· Hein Schaaf (Suiderhof): Woensdag 8 September; 081-297-7653; hrschaaf@iway.na  

	Otavi se orrelis sterf

	Die skriba van Otavi, Toitjie du Toit, laat weet dat hulle orrelis, Tannie Hannatjie Brand, Saterdag oorlede is. “Sy het die wedloop voltooi,” sê Toitjie. “Ons sê nie sy het die stryd teen kanker verloor nie.” Haar  roudiens is Donderdag te Otavi.


Die Feldmuis sê…


1

